МИНИСТЕРСТВО ЗА ОДБРАНА
ПРЕДЛОГ НА ЗАКОН 

ЗА ДОПОЛНУВАЊЕ НА ЗАКОНОТ ЗА ОДБРАНА
-Скопје, септември 2015 година-
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со дополнувањето на Законот за одбрана („Службен весник на Република Македонија” бр. 42/01, 5/03, 58/06,110/08, 51/11, 151/11 и 185/11) се предвидува создавање на правна рамка за решавање на станбено обезбедување на воениот и цивилниот персонал на служба во Армијата на Република Македонија.
II. ЦЕЛИ, НАЧЕЛА И ОСНОВНИ РЕШЕНИЈА 

Во рамките на спроведувањето на Заклучокот на Владата на Република Македонија бр.42-5065/1 од 26.05.2015 година, а со цел обезбедување на правна рамка за решавање на станбено обезбедување на воениот и цивилен персонал на служба во Армијата, констатирано е и оценето дека во рамките на одредбите во Законот за одбрана е потребно да се вгради соодветна одредба, со која Министерството за одбрана ќе го организира и спроведува станбеното обезбедување на активниот воен и цивилен персонал на служба во Армијата.


Подетално уредување на предметната проблематика ќе се уреди со Законот за служба во Армијата на Република Македонија како lex specijalis со што би се овозможило решавање на долгогодишен проблем со кој се соочуваат лицата на служба во Армијата.


Во контекст на решавање на предметната проблематика отпочнати се активности за соодветно изменување и дополнување на Законот за служба во Армијата на Република Македонија.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на Законот за дополнување на Законот за одбрана не предизвикува фискални импликации, врз Буџетот на Република Македонија и другите јавни финансиски средства. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ НА ОДДЕЛНИ СУБЈЕКТИ

Спроведување на овој Закон не предизвикува фискални импликации, врз Буџетот на Република Македонија и другите јавни финансиски средства. 
V. СКРАТЕНА ПОСТАПКА ЗА ДОНЕСУВАЊЕ НА ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СЛУЖБА ВО АРМИЈАТА НА РЕПУБЛИКА  МАКЕДОНИЈА

Со оглед дека станува збор за системски закон кој се донесува со двотретинско мнозинство, се предлага овој закон да се донесе по редовна постапка.
ПРЕДЛОГ ЗА ДОПОЛНУВАЊЕ НА ЗАКОНОТ ЗА ОДБРАНА
Член 1
Во Законот за одбрана („Службен весник на Републикa Македонија“ бр. 42/01, 5/03, 58/06, 110/08, 51/11, 151/11 и 185/11) во член 20 во ставот 1 се додава нова точка 52 кој гласи:
„52) го организира и спроведува станбеното обезбедување на припадниците на Армијата“. 
Член 2

Овој закон влегува во сила осмиот ден од денот на објавувањето во ,,Службен весник на Република Македонија“.

                                                                    ОБРАЗЛОЖЕНИЕ

на Предлог на Законот за дополнување на Законот за одбрана
I.ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ ЗА ДОПОЛНУВАЊЕ НА ЗАКОНОТ ЗА ОДБРАНА
Со дополнувањето на Законот за одбрана („Службен весник на Република Македонија” бр. 42/01, 5/03, 58/06, 110/08, 51/11, 151/11 и 185/11) се предвидува создавање на законски основ Министерството за одбрана во рамките на своите надлежности во остварувањето на одбраната да го организира и спроведува станбеното обезбедување на припадниците на Армијата.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Законот што се предлага има 2 члена.


Со членот 1 се предлага во членот 20 став 1 да се изврши дополнување на постојните одредби со нова точка 52, согласно која Министерството за одбрана го организира и спроведува станбеното обезбедување на припадниците на Армијата.

Со членот 2 се предлага временската рамка за влегување во сила по објавувањето во „Службен весник на Република Македонија“.
III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Позитивна придобивка за решавање на станбено прашање на активниот воен и цивилен персонал, прашање кое во досегашниот период не беше овозможено.

III. ТЕКСТ НА ОДРЕДБИТЕ НА ЗАКОНОТ ЗА ОДБРАНА КОИ СЕ ДОПОЛНУВААТ 

Член 20

Во остварувањето на одбраната Министерството за одбрана:

1) подготвува стратегија за одбрана на Републиката;

2) врши процена на можните воени и други опасности со кои се загрозува суверенитетот, самостојноста и територијалниот интегритет на Републиката ;

3) го организира и подготвува системот на одбраната и предлага мерки за негов развој и усовршување;

4) подготвува план за одбрана на Републиката;

5) го организира пренесувањето на наредбата за спроведување на мерките на приправност и го следи нивното спроведување;

6) го организира и спроведува планирањето на одбраната;

7) ги планира потребите на одбраната и изработува финансиски планови и програми за потребите на одбраната;

8) ги распоредува финансиските средства за одбраната во согласност со Буџетот на Републиката;

9) врши ревизија на реализацијата на финансиските средства распоредени за потребите на Армијата;

10) планира резерви за потребите на одбраната во случај на воена состојба;

11) планира и организира материјално обезбедување за потребите на одбраната;

12) организира и спроведува здравствена заштита за потребите на одбраната;

13) предлага организација и формација на Армијата;

14) врши пополнување на Армијата;

15) организира и спроведува мобилизација на Армијата;

16) врши контрола и оценување на борбената готовност на Армијата;

17) донесува годишен план за вежбовни активности на Армијата;

18) донесува годишен план за школување и стручно оспособување и усовршување на лицата на служба во Армијата и вработените во Министерството, како и извадок од развојниот план за обучување;

19) врши стручни и управни работи во врска со изградбата на воени и други објекти од значење за одбраната и изградбата на инвестициони објекти за потребите на Армијата;

20) организира и спроведува вежбовни активности со органите на државната управа, единиците на локалната самоуправа, трговските друштва, јавните претпријатија, установи и служби и други организации од јавен интерес;

21) врши опремување на органите на државната власт за работа во воена состојба;
22) планира и организира уредување на територијата за потребите на одбраната;

23) организира и подготвува комуникации за раководење за потребите на одбраната во воена и вонредна состојба;

24) организира, подготвува и спроведува криптозаштита на класифицирани информации од областа на одбраната;

25) врши фреквентен менаџмент во радиокомуникациите за потребите на одбраната;

26) организира и обезбедува функционирање на интегриран комуникациско-информациски систем;

27) води евиденција на граѓаните кои го отслужиле воениот рок и врши пополнување на резервните сили на Армијата;

28) организира и спроведува разузнавање и контраразузнавање за потребите во одбраната;

29) организира и спроведува спречување и откривање на кривични дела од член 135 на овој закон;

30) го следи остварувањето на заштитата на класифицираните информации од значење за одбраната;

31) организира и спроведува обука за одбрана;

32) изработува наставни планови и програми за обука за одбрана;

33) организира функционирање на Центарот за обука за одбрана;

34) ги врши управните работи во остварувањето на правата и должностите на граѓаните во областа на одбраната;
35) води кадровска политика;

36) води сметка за составот на армискиот раководен кадар и другите лица ангажирани во Армијата, од аспект на националната припадност, без да се наруши критериумот на професионалност и стручност;

37) организира и спроведува информирање на јавноста;

38) организира и остварува издавачка дејност;

39) утврдува стандарди и други акти на стандардизација и метрологија за потребите на одбраната во согласност со закон;

40) врши надзор врз спроведувањето на овој закон и другите прописи од областа на одбраната;

41) дава стручна помош на министерствата и другите органи на државната управа и управните организации во спроведувањето на подготовките за одбрана;

42) организира научно-истражувачка работа за потребите на одбраната;

43) организира научна и научно-техничка соработка од областа на одбраната со институции надвор од Републиката;

44) планира остварување на меѓународна соработка во областа на одбраната;

45) ја организира посетата на пратениците на Министерството и на Армијата;

46) донесува прописи што се однесуваат на школување, стручно оспособување и усовршување на лицата на служба во Армијата и други прописи во врска со вршењето на службата во Армијата;

47) донесува прописи што се однесуваат на стручно оспособување и усовршување на вработените во Министерството за одбрана;

48) донесува стручни упатства од областа на одбраната;
49) организира подготовки на системот на Министерството за одбрана за справување со кризи, како поддршка на системот за кризен менаџмент на Републиката;

50) организира и управува со националниот кодификациски систем за потребите на одбраната и наменската индустрија согласно со стандардите за обезбедување и контрола на квалитет и
51) го организира системот на воено здравство и спроведувањето на здравствената заштита согласно со овој закон и врши здравствена дејност врз основа на дозвола за вршење здравствена дејност согласно со прописите од областа на здравствената заштита.

Во воена состојба Министерството за одбрана, врши штабни и други работи за потребите на претседателот на Републиката.
